
Kirish: Bugungi kunda stomatologik 
dori vositalarining ahamiyati juda dolzarb. 
Stomatologiyada og‘iz bo‘shlig‘i salomat­
ligini saqlash, tish va milklarni davolash, 
shuningdek, estetikani yaxshilashga qa­
ratilgan keng ko‘lamli xizmat va texnologi­
yalarni o‘z ichiga oladi.

Gellar, surtmalar va eritmalar 
kabi stomatologik dori vositalari og‘iz 
bo‘shlig‘ining turli kasalliklari, jumladan, 
kariyes, parodontit, stomatit va boshqa 
yallig‘lanish jarayonlarining oldini olish 
hamda davolash uchun qo‘llaniladi. Anti­
septiklar va yallig‘lanishga qarshi vositalar 
kabi mahalliy preparatlar tizimli nojo‘ya 
ta’sirlarni kamaytirgan holda, muammoli 
sohalarga tez va samarali ta’sir ko‘rsatish 
imkonini beradi. Zamonaviy stomatologik 
dori vositalari qo‘llash uchun qulay 
bo‘lishini hisobga olib ishlab chiqilmoq­
da. Milklar va tishlar holatini yaxshilashga 

yordam beradigan dori vositalari estetik 
stomatologiyada ham muhim o‘rin tutadi 
[1]. 

Ishning maqsadi: Stomatologiya 
amaliyotida qo‘llaniladigan dori   vositalar­
ining assortiment tahlilini 2021-2025-yil­
lardagi davri uchun farmatsevtik bozord­
agi o‘rnini kontent tahlili o‘rganish. “DRUG 
AUDIT” ma’lumotlari asosida, kasallikda 
qo‘llaniladigan dori vositalar guruhini 
“VIDAL” elektron dori vositalari ma’lumo­
tnomasi asosida o‘rganish [2,3]. 

Tadqiqotning usullari va material-
lari: Tadqiqot davomida birinchi navbat­
da stomatologiya amaliyotida qo‘llaniladi­
gan dori vositalarining guruhini aniqlash 
maqsad qilindi. Buning uchun “VIDAL” ele­
ktron dori vositalari ma’lumotnomasidan 
foydalanildi.

Tahlil jarayonida obyekt sifatida 
O‘zbekiston Respublikasida Tibbiyot 

O‘zbekiston Respublikasida Tibbiyot amaliyotida qo‘llanilishga ruxsat etilgan 
dori vositalari, tibbiy buyumlar va tibbiy texnika 2021-2025-yillardagi Davlat reestri 
ma’lumotlari, “VIDAL” dori vositalari ma’lumotnomasi va  “DRUG AUDIT” ma’lumotlari 
asosida stomatologiya amaliyotida qo‘llaniladigan dori vositalarining assortiment tahlili 

amaliyotida qo‘llanilishga ruxsat etil­
gan dori vositalari, tibbiy buyumlar 
va tibbiy texnika Davlat reestridan va  
“DRUG AUDIT” ma’lumotlaridan foydala­
nildi [3,4]. 

Tadqiqot natijalari va ularning mu-
hokamasi. Stomatologiya amaliyotida 
qo‘llaniladigan dori vositalarining guru­
hlarini aniqlash maqsadida “VIDAL” elek­
tron dori vositalari ma’lumotnomasidan 
foydalanildi. Ushbu ma’lumotnomada 
xozirgi kunda Rossiya davlatida qo‘lla­

nilayotgan  36 nomdagi stomatologiya 
amaliyotda qo‘llanilayotgan dori vosita­
lari berilgan. Ulardan 27 tasi stomatologi­
ya amaliyotida qo‘llaniladigan mahalliy 
dori vositalari, 9 nomdagisi stomatologiya 
amaliyotida qo‘llaniladigan antiseptik va 
mikrobga qarshi qo‘llaniladigan dori vo­
sitalariga to‘g‘ri keladi. Ushbu ma’lumot­
nomada keltirilgan stomatologiya amal­
iyotida qo‘llaniladigan dori vositalarni 
dori shakli bo‘yicha tahlili 1-rasmda kelt­
irilgan.

1-rasm. “VIDAL” dori vositalari ma’lumotnomasi asosida stomatologiya   
amaliyotida qo‘llaniladigan dori vositalarining dori shakllari tahlili.

Tahlilning keyingi qismida 2025-yilda­
gi №29-sonli O‘zbekiston Respublikasida 
Tibbiyot amaliyotida qo‘llanilishga ruxsat 
etilgan dori vositalari, tibbiy buyumlar 
va tibbiy texnika Davlat reestrini tahlili 
amalga oshirildi. Davlat reestridan “stom­
atologiya amaliyotida qo‘llaniladigan dori 
vositalar” alohida ajratib olindi va tahlil 
ular asosida analga oshirildi. Tahlil davo­
mida mahalliy farmatsevtik ishlab chiqa­
ruvchi korxonalarda ishlab chiqarilgan, 
MDH davlatlarida ishlab chiqarilgan va 
ro‘yxatdan o‘tkazilgan hamda xorijiy dav­

latlardan keltirilgan  stomatologiya amali­
yotida qo‘llaniladigan dori vositalarning 
miqdori tahlil qilindi.

2025-yilda Davlat reestridan umumiy 
19 nomdagi stomatologiya amaliyotida 
qo‘llaniladigan dori vositalari ro‘yxatdan 
o‘tkazilgan bo‘lib, ulardan 1 nomdagisi 
(5.3%) mahalliy farmatsevtik ishlab chiqa­
ruvchi korxonalarda ishlab chiqarilgan, 3 
nomdagisi (15.8 %) MDH davlatlarida ish­
lab chiqarilgan va 15 nomdagisi (78.9 %) 
xorijiy davlatlarda ishlab chiqarilgan va 
ro‘yxatdan o‘tkazilganligi aniqlandi.

2-rasm. 2025-yilda O‘zbekiston Respublikasida  
Tibbiyot amaliyotida qo‘llanilishga ruxsat etilgan dori vositalari, tibbiy 

buyumlar va tibbiy texnika Davlat reestridagi stomatologiya amaliyotida 
qo‘llaniladigan dori vositalarining tahlili

Tahlil natijalariga ko‘ra stomatologiya 
amaliyotida qo‘llaniladigan dori vositala­
rining asosiy qismini xorijiy davlatlardan 
keltirilmoqda, keyingi o‘rinlarda MDH 
davlatlaridan keltirilgan dori vositalari 
egallaydi. “VIDAL” elektron dori vosita­
lari ma’lumotnomasiga kiritilgan, Rossiya 
farmatsevtik bozorida qo‘llanilayotgan va 
O‘zbekiston Respublikasi Davlat reestrida­
gi stomatologiya amaliyotida qo‘llaniladi­
gan dori vositalarining ulushudagi farq, 
ba’zi “VIDAL” ma’lumotnomasidagi dori 
vositalar  Davlat reestridan o‘tmaganlagi 
bilan izohlanishi mumkin. 

Tahlilning keyingi qismida 2021- 
2025-yillardagi Reestr ma’lumotlari 
taqqoslandi. 

2024-yilda Davlat reestridan umumiy 
12 ta, 2023-yilda umumiy 14 ta, 2022-yil­
da 15 ta va 2021-yilda umumiy 13 ta 
stomatologiya amaliyotida qo‘llaniladi­
gan dori vositalari ro‘yxatdan o‘tkazil­
gan. Natijalardan ko‘rishimiz mumkinki 
2021-2022-yillarda stomatologiya ama
liyotida qo‘llaniladigan dori vositalari 
ro‘yxatdan o‘tish miqdori ortgan, lekin 
2022-2024 yillarda esa ro‘yxatdan o‘tish 
miqdori kamaygan (1-jadval).

1-jadval. 

2021-2025-yillarda O‘zbekiston Respublikasida Tibbiyot amaliyotida qo‘llanilishga 
ruxsat etilgan dori vositalari, tibbiy buyumlar va tibbiy texnika Davlat reestridan 
o‘tkazilgan stomatologiya amaliyotida qo‘llaniladigan dori vositalarining ulushi

Ishlab 
chiqaruvchilar

2021-yil 2022-yil 2023-yil 2024-yil 2025-yil

Soni % Soni % Soni % Soni % Soni %

Umumiy miqdori 13 100 15 100 14 100 12 100 19 100

Xorijiy davlatlar 10 77 11 73,4 11 78,5 10 83,4 15 78,9

MDH davlatlari 3 23 3 20 2 14,3 1 8,3 3 15,8

Mahalliy ishlab 
chiqaruvchilar - - 1 6,6 1 7,2 1 8,3 1 5,3

Jadval ma’lumotlari shuni ko‘rsatadiki 
2021-yilda mahalliy farmatsevtik korxon­
alar tomonidan umuman stomatologiya 
amaliyotida qo‘llaniladigan dori vositalari 
ro‘yxatdan o‘tkazilmagan. 2022-2025-yil­
larda esa 1 ta - “Dentafill” farmatsevtik 
ishlab chiqarish korxonasi tomonidan ish­
lab chiqarilgan stomatologiya amaliyotida 

qo‘llaniladigan dori vositasi ro‘yxatdan 
o‘tkazilgan.

Tahlilni keyingi qismida stomatologiya 
amaliyotida qo‘llaniladigan dori vositalari  
2021-2025-yillarda dori shakli bo‘yicha 
tahlil qilindi va natijalarni 2- jadvalda kel­
tirildi.

2-jadval. 

2021-2025 yillarda O‘zbekiston Respublikasi Davlat Reestridan  
o‘tkazilgan stomatologiya amaliyotida qo‘llaniladigan dori vositalarining  

dori shakli  bo‘yicha tahlili

Dori 
shakli

2021 2022 2023 2024 2025
Soni % Soni % Soni % Soni % Soni %

Umumiy 13 100 15 100 14 100 12 100 19 100
Gel 11 84,6 13 86,6 11 78,7 9 75,1 10 52,7

Eritma 1 7,7 1 6,7 1 7,1 1 8,3 2 10,5
Sprey 1 7,7 1 6,7 1 7,1 1 8,3 5 26,4

Ineksion eritma - - - - 1 7,1 1 8,3 1 5,2
Pastilka - - - - - - - - 1 5,2

Tahlil natijalaridan ko‘rinib turibdiki, 2021-2025-yillarda stomatologiya amaliyoti­
da qo‘llaniladigan dori vositalaridan asosan gel, eritma va sprey ko‘rinishidagi dori 
shakliga ega dori vositalari ro‘yxatdan o‘tkazilgan. Shuning barobarinda keyingi yillar­
da inyeksion eritma va pastilka ko‘rinishidagi stomatologiya amaliyotida qo‘llaniladi­
gan dori vositalari ro‘yxatdan o‘tgan.

Tahlilimizning keyingi qismida stomatologiya amaliyotida qo‘llaniladigan dori vo­
sitalarining ishlab chiqaruvchi davlatlar bo‘yicha tahlili amalga oshirildi va tahlil nati­
jalari 3-rasmda keltirilgan.

3-rasm. 2021-2025-yilda O‘zbekiston Respublikasi Davlat reestridagi  
stomatologiya amaliyotida qo‘llaniladigan dori vositalarining ishlab chiqarilgan 

davlatlar bo‘yicha tahlili

Tahlil natijalaridan ko‘rishimiz mum­
kinki, 2021-yilda ro‘yxatdan o‘tgan stom­
atologiya amaliyotida qo‘llaniladigan dori 
vositalarining aksariyati, Hindiston, Pol­
sha, Italiya kabi davlatlarda ishlab chiqa­
rilgan bo‘lsa, 2025-yilga kelib Turkiya va 
Xitoy kabi davlatlarda ishlab chiqarilgan 
stomatologiya amaliyotida qo‘llaniladigan 
dori vositalari ro‘yxatdan o‘tkazilgan.

Tadqiqotning keyingi qismida stoma­
tologiya amaliyotida qo‘llaniladigan dori 

vositalarining “DRUG AUDIT” 2020-2024-
yil  ma’lumotlari asosida tahlil qilindi. 
“DRUG AUDIT” ma’lumotlari o‘z ichiga 
asosan stomatologiya amaliyotida qo‘lla­
niladigan dori vositalarining tegishli yillar 
asosida O‘zbekiston bozoriga olib kiril­
gan va ishlab chiqarilgan hajmini va ush­
bu dori vositalarining pul ko‘rinishidagi 
miqdori to‘g‘risidagi ma’lumotlarni olish 
mumkin (4-rasm).

4-rasm. Stomatologiya amaliyotida qo‘llaniladigan dori vositalarining  
2020-2024-yil “DRUG AUDIT” ma’lumotlari asosida tahlili natijalari

Yuqoridagi ma’lumotlar asosida shuni aytish mumkinki, stomatologiya amaliyotida 
qo‘llaniladigan dori vositalarining bozorga chiqarilish qiymati 2021-yilda eng past qi­
ymatni tashkil qilgan holda, 2022-2023-yillarda o‘sish suratini namoyon qilgan. 

Хulosa: Stomatologiya amaliyotida qo‘llaniladigan dori vositalarining “VIDAL” dori 
vositalari ma’lumotnomasi bo‘yicha amaliyotda qo‘llanilayotgan miqdori 36 tani tash­
kil qilmoqda. Stomatologiya amaliyotida qo‘llaniladigan dori vositalarining assortiment 
tahlili O‘zbekiston Respublikasida Tibbiyot amaliyotida qo‘llanilishga ruxsat etilgan 
dori vositalari, tibbiy buyumlar va tibbiy texnika Davlat reestri asosida 2021-2025-yil­
lardagi davri uchun olib borildi. Natijalardan ko‘rishimiz mumkinki, 2021-2022-yillar­
da stomatologiya amaliyotida qo‘llaniladigan dori vositalari ro‘yxatdan o‘tish miqdori 
ortgan, lekin 2022-2024-yillarda esa ro‘yxatdan o‘tish miqdori kamaygan. Buning sa­
babi 2023 yilda dori vositalarni ro‘yxatdan o‘tkazishdagi o‘zgarishlar sabab bo‘lgan. 
2025-yilda Davlat reestridan umumiy 19 nomdagi stomatologiya amaliyotida qo‘lla­

niladigan dori vositalari ro‘yxatdan o‘t­
kazilgan. 

2021-2025-yillarda ro‘yxatdan o‘tgan 
stomatologiya amaliyotida qo‘llaniladi­
gan dori vositalarining asosiy qismini gel, 
eritma va sprey kabi dori shakllari tashkil 
qilgan. Inyeksion eritma va pastilkalarni 
ro‘yxatdan o‘tkazilishi 2024-2025-yillar­
da kuzatilgan.

Stomatologiya amaliyotida qo‘llanila­
digan dori vositalarining 2020-2024-yil­
lar “DRUG AUDIT” ma’lumotlari asosida 
tahlili o‘tkazildi. Stomatologiya amali­
yotida qo‘llaniladigan dori vositalarining 
bozorga chiqarilish qiymati 2021-yilda 
eng past qiymatni tashkil qilgan holda, 
2022-2023-yillarda o‘sish suratini namo­
yon qilgan.

